
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

 12 մարտի 2014 թվականի №39Ա
ք. Երևան

«ՄԵԳԱԷՆԵՐՋԻ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ

Հաշվի առնելով, որ՝

ա) Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2011 թվականի մայիսի 18-ի «ՔԱՐԵՎԱՐԴ» սահմանափակ պատասխանատվությամբ ընկերությանը «ԽԱՉԱՂԲՅՈՒՐ-2» փոքր հիդրոէլեկտրակայանի կառուցման լիցենզիա տրամադրելու մասին» №253Ա որոշմամբ «ՔԱՐԵՎԱՐԴ» սահմանափակ պատասխանատվությամբ ընկերությանը տրամադրվել է, իսկ 2012 թվականի հունիսի 6-ի N206Ա որոշմամբ «ՄԵԳԱԷՆԵՐՋԻ» սահմանափակ պատասխանատվությամբ ընկերության (այսուհետ՝ Ընկերություն) անվամբ վերաձևակերպվել է 2960 կՎտ հաշվարկային հզորությամբ «ԽԱՉԱՂԲՅՈՒՐ-2» փոքր հիդրոէլեկտրակայանի կառուցման №0402 լիցենզիան (այսուհետ՝ N0402 լիցենզիա) մինչև 2014 թվականի մայիսի 18-ը գործողության ժամկետով, 

բ) Ընկերությունը 2014 թվականի հունվարի 13-ի N2/ԼԵ, հունվարի 22-ի N3/ԼԵ և փետրվարի 27-ի N9/ԼԵ գրություններով դիմել է Հանձնաժողով՝ «ԽԱՉԱՂԲՅՈՒՐ-2» փոքր հիդրոէլեկտրակայանի հաշվարկային հզորության ավելացման հիմքով №0402 լիցենզիայի պայմաններում փոփոխություններ կատարելու խնդրանքով,

գ) Հանձնաժողովի աշխատակազմի կողմից 2014 թվականի մարտի 3-ին տեղում կատարված մոնիթորինգի արդյունքում պարզ է դարձել, որ Ընկերությունը նախքան Հանձնաժողովի կողմից փոփոխությունների կատարումը, արդեն իսկ իրականացրել է կայանի տեխնիկա-տնտեսական ցուցանիշների փոփոխություն, այդ թվում՝ տեղափոխել է փոքր հիդրոէլեկտրակայանի շենքը, ինչպես նաև փոփոխվել է դերիվացիոն խողովակաշարի երկարությունը և տրամագիծը, 
դ) N0402 լիցենզիայի պայմանների 6.2 կետի համաձայն՝ կառուցման ընթացքում փոքր հիդրոէլեկտրակայանի տեխնիկատնտեսական ցուցանիշների փոփոխության դեպքում լիցենզավորված անձն անհապաղ դիմում է Հանձնաժողով՝ ներկայացված փաստաթղթերում կատարելու համապատասխան փոփոխություններ,
ե) Հանձնաժողովը 2014 թվականի մարտի 5-ից Ընկերության նկատմամբ հարուցել է վարչական վարույթ՝ №0402 լիցենզիայի պայմանների հնարավոր խախտման փաստի ուսումնասիրության նպատակով, 
զ) hարուցված վարչական վարույթի արդյունքում փաստվել է, որ ընկերությունը խախտել է N0402 լիցենզիայի պայմանների 6.2 կետը,

և հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի գ) կետը և 42-րդ հոդվածի 1-ին և 2-րդ կետերը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. N0402 լիցենզիայի պայմանների 6.2 կետի խախտման համար «ՄԵԳԱԷՆԵՐՋԻ» սահմանափակ պատասխանատվությամբ ընկերությանը նախազգուշացնել:

2. Ընդունել ի գիտություն, որ «ՄԵԳԱԷՆԵՐՋԻ» սահմանափակ պատասխանա- տվությամբ ընկերությունն իրավասու է սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:
3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ. ՆԱԶԱՐՅԱՆ

 ք. Երևան
 12 մարտի 2014թ.

